
10.20. Канму да муниципальнӧй услугаяс сетан сфераын:
1) дасьтӧ да урчитӧм пӧрадокын сетӧ Коми Республикаса Юралысьлы, Коми Республикаса Веськӧдлан котырӧ Коми Республикаса нормативнӧй инӧда акт балаяс;
2) дасьтӧ Коми Республикаын канму да муниципальнӧй услугаяс сетӧмсӧ бурмӧдан прогнознӧй петкӧдласъяс;
3) дасьтӧ канму да муниципальнӧй услугаяс сетан юкӧнын федеральнӧй уджтасъяс Коми Республика мутасын дасьтӧм да збыльмӧдӧм серти вӧзйӧмъяс да сетӧ найӧс федеральнӧй олӧмӧ пӧртысь власьт органъясӧ;
4) дасьтӧ канму да муниципальнӧй услугаяс сетӧмсӧ бурмӧдӧм серти вӧзйӧмъяс да сетӧ найӧс Коми Республикаса Веськӧдлан котырӧ; 
5) дасьтӧ канму да муниципальнӧй услугаяс сетӧмсӧ котыртан юалӧмъяс серти методическӧй документъяс;
6) дасьтӧ канму да муниципальнӧй услугаяс сетӧмсӧ котыртан юкӧнын ёртасьӧм да ӧтув уджалӧм йылысь артмӧдчӧмъяслысь (сёрнитчӧмъяслысь) балаяссӧ, кутшӧмъяс кырымавсьӧны Коми Республикаса Веськӧдлан котыр да организацияяс, а сідзжӧ Коми Республикаса Веськӧдлан котыр да Россия Федерацияса субъектъяс костын, да найӧс сетӧ Коми Республикаса Веськӧдлан котырӧ;
7) урчитӧм пӧрадокын кырымалӧ Коми Республикаын меставывса асвеськӧдлан органъяскӧд, организацияяскӧд юӧрӧн йитчӧм йылысь артмӧдчӧмъяс сы могысь, медым йӧзӧдны муниципальнӧй услугаяс йылысь тӧдмӧгъяссӧ «Коми Республикаса канму да муниципальнӧй услугаяслӧн (уджъяслӧн) реестр» Коми Республикаса канму юӧртан системаын;
8) нуӧдӧ муниципальнӧй услугаяс сетан юкӧнын юалӧмъяс серти Коми Республикаын меставывса асвеськӧдлан органъяслы методика боксянь отсӧг сетан мероприятиеяс;
9) нуӧдӧ Коми Республика мутасын канму да муниципальнӧй услугаяс сетӧмсӧ котыртан юкӧнын юалӧмъяс серти конгрессъяс, конференцияяс, семинаръяс да мукӧд мероприятие;
10) нуӧдӧ Коми Республикаын канму да муниципальнӧй услугаяс сетан уна мога шӧринъяс (УМШ) лӧсьӧдӧм да сӧвмӧдӧм серти удж;
11) артмӧдӧ, прӧверитӧ да йӧзӧдӧ «Канму да муниципальнӧй услугаяслӧн (уджъяслӧн) федеральнӧй реестр» федеральнӧй канму юӧртан системаын тӧдмӧгъяс, кутшӧмъясӧс индӧма «Канму да муниципальнӧй услугаяслӧн (уджъяслӧн) федеральнӧй реестр» федеральнӧй канму юӧртан система йылысь положениелӧн 4 да 5 пунктъясса «а» - «в» пунктувъясын, мый вынсьӧдӧма Россия Федерацияса Веськӧдлан котырлӧн 2011 во йирым тӧлысь 24 лунся 861 №-а шуӧмӧн;
12) урчитӧм пӧрадокын нуӧдӧ Коми Республикаса олӧмӧ пӧртысь власьт органъясӧн дасьтӧм канму услугаяс сетан административнӧй уджаланарт балаяслысь, вына административнӧй уджаланартъяслысь экспертиза сы серти, лӧсялӧны-ӧ найӧ «Канму да муниципальнӧй услугаяс сетӧмсӧ котыртӧм йылысь» 2010 во сора тӧлысь 27 лунся 210-ФЗ №-а Федеральнӧй оланпаслы да сы серти примитӧм Россия Федерацияса да Коми Республикаса нормативнӧй актъяслы;
13) нуӧдӧ Коми Республикаса олӧмӧ пӧртысь власьт органъясӧн да Коми Республикаын меставывса асвеськӧдлан органъясӧн «Коми Республикаса канму да муниципальнӧй услугаяслӧн (уджъяслӧн) реестр» Коми Республикаса канму юӧртан системаын меститӧм канму да муниципальнӧй услугаяслӧн паспортъяслысь экспертиза сы серти, лӧсялӧны-ӧ пыртӧм мыччӧдъясыс канму (муниципальнӧй) услугаяс сетан вына административнӧй уджаланартъяслы.
10.21. Конкуренция сӧвмӧдны отсалан да антимонопольнӧй оланпастэчаслӧн (антимонопольнӧй комплаенслӧн) корӧмъяслы лӧсялӧмсӧ  пытшкӧссянь могмӧдан система пыртан сфераын:
1) дасьтӧ Коми Республикаын конкуренция сӧвмӧдны отсалан мероприятиеяслысь план баласӧ («туй картасӧ»), а сідзжӧ мероприятиеяслӧн планӧ вежсьӧмъяссӧ да сетӧ найӧс Коми Республикаса Юралысьлы;
2) дасьтӧ Коми Республикаын конкуренция сӧвмӧдан стандарт Коми Республикаын пыртӧм йылысь материалъяссӧ да сетӧ найӧс Коми Республикаса Веськӧдлан котырӧ, федеральнӧй олӧмӧ пӧртысь власьт органъясӧ;
3) дасьтӧ Коми Республикаса вузӧс рынокъясын конкуренциялӧн серпас да сійӧс сӧвмӧдӧм йылысь быдвося докладлысь баласӧ да сетӧ сійӧс вынсьӧдӧм вылӧ сӧвещательнӧй органӧ, кутшӧмӧс артмӧдӧма сы могысь, медым могмӧдны Коми Республикаса канму власьт органъяслысь, Коми Республикаын меставывса асвеськӧдлан органъяслысь, ӧтйӧза ӧтувъяслысь, бизнес-котыръяслысь, наука да мукӧд организациялысь, федеральнӧй олӧмӧ пӧртысь власьт органъяслысь ӧтувъя уджсӧ;
4) збыльмӧдӧ Коми Республикаын меставывса асвеськӧдлан органъяслысь уджсӧ координируйтӧм, найӧс юӧрӧн да методика боксянь могмӧдӧм серти уджъяс Коми Республикаын конкуренция сӧвмӧдны отсалан юалӧмъяс серти;
5) вынсьӧдӧ рӧштшӧт вӧчан методикасӧ, арталӧ Коми Республикаын муниципальнӧй юкӧнъяслӧн мутасын конкуренция сӧвмӧдӧм серти комплекснӧй петкӧдлассӧ, а сідзжӧ могмӧдӧ веб-интерфейс пыр Коми Республикаын быд муниципальнӧй юкӧнлы тайӧ петкӧдласлысь збыльвывса значениеяссӧ «Веськӧдлӧм» канму автоматизируйтӧм юӧртан системалӧн дінму сегментӧ пыртӧмсӧ;
6) збыльмӧдӧ Коми Республикаса олӧмӧ пӧртысь власьт органъясын антимонопольнӧй оланпастэчаслӧн (антимонопольнӧй комплаенслӧн)  корӧмъяслы лӧсялӧмсӧ пытшкӧссянь могмӧдан система котыртан юалӧмъяс серти Коми Республикаса олӧмӧ пӧртысь власьт органъяслысь уджсӧ координируйтӧм, найӧс юӧрӧн да методика боксянь могмӧдӧм серти уджъяссӧ;
7) збыльмӧдӧ Коми Республика мутасын муниципальнӧй юкӧнъясын антимонопольнӧй оланпастэчаслӧн (антимонопольнӧй комплаенслӧн) корӧмъяслы лӧсялӧмсӧ пытшкӧссянь могмӧдан системасӧ котыртан юалӧмъяс серти Коми Республикаын меставывса асвеськӧдлан органъяслысь уджсӧ координируйтӧм, найӧс юӧрӧн да методика боксянь могмӧдӧм серти уджъяссӧ.
10.22. Збыльмӧдӧ канму контроль (дӧзьӧр) серти уджъяс:
1) Коми Республика мутасын сьӧд кӧртулов, рӧма кӧртулов жуглас чукӧртӧм, видзӧм, переработайтӧм да иналӧм серти уджсӧ збыльмӧдігӧн лицензионнӧй корӧмъясӧ кутчысьӧм бӧрся лицензионнӧй контроль;
2) Коми Республика мутасын легкӧвӧй таксиӧн пассажиръясӧс да туй кӧлуй новлӧдлӧм бӧрся дінмуын канму контроль;
3) вермытӧмъяслы транспорт инфраструктура объектъясӧ пырны да легкӧвӧй таксиӧн пассажиръясӧс да туй кӧлуй новлӧдлан юкӧнын сетан услугаясӧн вӧдитчыны позянлунсӧ могмӧдӧм бӧрся канму контроль (дӧзьӧр), мый збыльмӧдӧны аслас компетенцияын.
10.23. Министерстволӧн мукӧд удж:
1) дасьтӧ Коми Республикаса нормативнӧй инӧда акт балаяс, сёрнитчӧм, артмӧдчӧм балаяс, кутшӧмъяс серти сёрнитчысьӧн лоӧ Коми Республикаса Юралысь либӧ Коми Республикаса Веськӧдлан котыр, юкӧнъясын, кутшӧмъясӧс тайӧ Положениелӧн 1 пунктӧн пыртӧма Министерстволӧн компетенцияӧ, да сетӧ найӧс  Коми Республикаса Юралысьлы да Коми Республикаса Веськӧдлан котырӧ;
2) дасьтӧ да збыльмӧдӧ урчитӧм удж юкӧнын Коми Республикаса канму уджтасъяс, мукӧд мероприятие;
3) котыртӧ Коми Республикалӧн канму могъяс вылӧ статистика уджъяс вӧчӧм вылӧ канму контракт быд во кырымалӧм серти удж;
4) компетенцияын сетӧ соотечественникъяслы экономика юкӧнын отсӧг «Суйӧр сайын соотечественникъяс серти Россия Федерацияса канму политика йылысь» Федеральнӧй оланпас серти;
5) аслас компетенцияын «Ылі Войвыв районъясын да накӧд ӧткодялӧм местаясын олысь йӧзлы, кодъяс лоӧны Коми Республикаса канму органъясын, Коми Республикалӧн канму учреждениеясса уджалысьясӧн, гарантияяс да компенсацияяс йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2005 во сора тӧлысь 28 лунся 212 №-а шуӧм серти дасьтӧ гӧгӧрвоӧдӧмъяс да рекомендацияяс шойччанінӧдз да бӧр туй вылӧ дон мынтан юкӧнын гарантияяс да компенсацияяс сетан да удждон дорӧ прӧчентнӧй надбавкаяс да Ылі Войвыв районъясын да накӧд ӧткодялӧм местаясын уджысь районнӧй коэффициентъяс индан юалӧмъяс серти;
6) дасьтӧ Коми Республикаса Веськӧдлан котыр да кредитнӧй организацияяс костын ёртасьӧм йылысь артмӧдчӧм балаяс;
7) мониторитӧ кредитнӧй организацияяскӧд ёртасьӧм йылысь артмӧдчӧмъяс збыльмӧдӧмсӧ;
8) дасьтӧ кредитнӧй организацияяскӧд ёртасян нырвизьяс сӧвмӧдӧм да бурмӧдӧм серти вӧзйӧмъяс;
9) дасьтӧ да сетӧ Коми Республикаса Веськӧдлан котырӧ, а сідзжӧ йӧзӧдӧ «Ӧтуввез» юӧртан да телекоммуникация везйын Коми Республикаса Веськӧдлан котырлӧн официальнӧй сайтын Россия Федерацияса Шӧр Банклӧн Коми Республикаса национальнӧй банклӧн юӧртан бюллетень да сьӧм-кредитнӧй йитӧдъясын серпас йылысь справка подув вылын Коми Республикаса банковскӧй секторын серпас йылысь юӧртан да аналитика материалъяссӧ;
10) збыльмӧдӧ уджъяс:
Коми Республикаса банкъяс сӧветлӧн уджӧн котыртӧм боксянь веськӧдлӧм да координируйтӧм серти;
бизнес нуӧдан процедураяс кокньӧдӧм серти торъя мога модельяс пыртӧм да Коми Республикалысь инвестицияяслы привлекательносьт кыпӧдӧм серти Коми Республикаса олӧмӧ пӧртысь власьт органъяслысь уджсӧ координируйтӧм серти;
Коми Республика мутасын вӧр лэдзан юкӧнын верктуя инвестиционнӧй проектъяскӧд йитчӧм юалӧмъяс видлалӧм серти ведомствокостса комиссиялысь уджсӧ котыртӧм серти;
инновационнӧй, инновационнӧй да банковскӧй удж сӧвмӧдан юалӧмъяс серти, сы лыдын кредитнӧй организацияяскӧд вына артмӧдчӧмъяс збыльмӧдӧм серти, да Министерстволӧн удж юкӧнӧ пырысь мукӧд юалӧм серти сӧвещаниеяс, уджалан группаяс, семинаръяс, презентационнӧй да мукӧд мероприятие нуӧдӧм серти уджъяс котыртысьлысь;
Коми Республикаын инвестиционнӧй климат бурмӧдӧм серти сӧветлысь, система артмӧдысь предприятиеяскӧд да дінму тӧдчанлуна предприятиеяскӧд уджалігӧн экономика юкӧнын Коми Республикалысь интересъяссӧ доръян юалӧмъяс серти дінмуса уджалан группалысь, Инвестиционнӧй проектъяс бӧрйӧм серти Министерство бердын ведомствокостса комиссиялысь уджсӧ организационно-техническӧя могмӧдӧм серти;
импорт вежӧм серти отраслевӧй плансӧ Коми Республикаса мукӧд олӧмӧ пӧртысь власьт органкӧд ӧтув артмӧдӧм да збыльмӧдӧм серти;
Коми Республика мутасын челядьлы вузӧс вӧчан индустрия сӧвмӧдан стратегия збыльмӧдан мероприятиеяслысь плансӧ Коми Республикаса мукӧд олӧмӧ пӧртысь власьт органкӧд ӧтув артмӧдӧм да збыльмӧдӧм серти;
Коми Республикаын уджалан ӧд кыпӧдӧмсӧ могмӧдӧм, ыджыд уджалан ӧда уджалан местаяс лӧсьӧдӧм да ӧніяӧдӧм, Коми Республикаын уджалан ӧд кыпӧдан петкӧдласъясӧдз воӧдчӧмсӧ могмӧдӧм серти Коми Республикаса олӧмӧ пӧртысь власьт органъяслысь уджсӧ бурмӧдӧм, координируйтӧм серти вӧзйӧмъяс дасьтӧм серти;
11) урчитӧ Министерствоса чина йӧзлысь лыддьӧг, кодъяслӧн эм инӧд лӧсьӧдны административнӧй инӧд торкалӧмъяс йылысь сёрнигижӧдъяс Административнӧй инӧд торкалӧмъяс йылысь Россия Федерацияса кодекс серти;
12) видлалӧ административнӧй инӧд торкалӧмъяс йылысь делӧяссӧ административнӧй инӧд торкалӧмъяс йылысь Россия Федерацияса оланпастэчасӧн урчитӧм случайясын да пӧрадокын;
13) могмӧдӧ вермытӧмъяслы социальнӧй, инженернӧй да транспорт инфраструктура объектъясӧ мытшӧдтӧг пырны позянлун вылӧ условиеяссӧ, мыйяс лоӧны Министерстволӧн, канму учреждениеяслӧн оперативнӧя веськӧдлӧмын;
14) збыльмӧдӧ Коми Республикаса республиканскӧй сьӧмкудйысь сьӧмӧн медшӧр вӧдитчысьлысь да сьӧм босьтысьлысь уджъяс сьӧм юкӧнын, кутшӧмӧс урчитӧма Министерство, канму учреждениеяс видзӧм да Министерстволы сетӧм уджъяс збыльмӧдӧм вылӧ;
15) збыльмӧдӧ Коми Республикаса республиканскӧй сьӧмкуд чӧжӧслӧн администраторлысь уджъяс чӧжӧс серти, мый сетӧма Министерстволы;
16) сьӧмкудйӧ бергӧдӧ лишнӧй мынтӧм (перйӧм) мынтӧмъяс, на серти пеняяс да штрапъяс, мыйяс серти администрируйтӧмсӧ индӧма Министерстволы Россия Федерацияса оланпастэчас да Коми Республикаса оланпастэчас серти;
17) збыльмӧдӧ Министерстволӧн удж юкӧнын Коми Республикалӧн канму могъяс вылӧ вузӧс, уджъяс, услугаяс ньӧбӧм серти да сылы сетӧм удж збыльмӧдӧм серти канму заказчиклысь удж;
18) Коми Республикалӧн канму могъяс вылӧ вузӧс, уджъяс, услугаяс ньӧбигӧн, кутшӧмъяс серти канму заказчикӧн лоӧ Министерство, могмӧдӧ донъяслысь да вузӧс номенклатуралысь (услуга сикасъяслысь) мониторинг, индӧм закупкаяс серти прогнозируйтӧм, планируйтӧм, бюджетируйтӧм,  контрактация да администрируйтӧм оланпастэчасӧн урчитӧм пӧрадокын;
19) урчитӧм пӧрадокын котыртӧ да могмӧдӧ мобилизационнӧя дасьтысьӧмсӧ, мобилизациясӧ, Министерствоса сотрудникъяс серти, кодъяс лыддьыссьӧны запасын, воинскӧй учётсӧ да бронируйтӧмсӧ, координируйтӧ да контролируйтӧ канму учреждениеясын мобилизационнӧя дасьтысьӧм, воинскӧй учёт да бронируйтӧм серти мероприятиеяс;
20) нуӧдӧ Министерствоын войтырӧс доръян мероприятиеяс Коми Республикаын войтырӧс дорйӧмсӧ котыртӧм да нуӧдӧм йылысь положение серти, кутшӧмӧс вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
21) нуӧдӧ Министерствоын гуся юӧртан ресурсъяс, сы лыдын аспасъяс, а сідзжӧ канму гуся юӧр артмӧдысь тӧдмӧгъяс, доръян мероприятиеяс;
22) нуӧдӧ Министерствоын юӧр техническӧя доръян мероприятиеяс;
23) нуӧдӧ терроризмысь да экстремизмысь видзчысьӧм серти, на бӧрын колясъяс чинтан мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти;
24) котыртӧ да збыльмӧдӧ Коми Республикаын терроризм идеологиялы паныд удж нуӧдан комплекснӧй планлысь да Коми Республика мутасын терроризм идеологиялы паныд удж нуӧдӧм серти мукӧд мероприятие;
25) збыльмӧдӧ Коми Республика мутасын удж видзан юкӧнын канму политикалысь медшӧр нырвизьяссӧ компетенцияын, кутшӧмӧс урчитӧма «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16  №-а шуӧмӧн;
26) могмӧдӧ Коми Республикаса Юралысьлысь да Коми Республика Веськӧдлан котырлысь тшӧктӧмъяс колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧдъяс олӧмӧ пӧртӧм могысь, юалӧмъяс серти, кутшӧмъясӧс пыртӧма  Министерстволӧн удж юкӧнӧ «Россия Федерацияса Президентлысь тшӧктӧмъяс да индӧдъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдӧм серти;
27) дасьтӧ да збыльмӧдӧ Министерствоын пӧжарысь видзчысян мераяс, а сідзжӧ котыртӧ да могмӧдӧ канму учреждениеясын пӧжарысь видзчысян мераяс дасьтӧмсӧ да збыльмӧдӧмсӧ; 
28) пырӧдчӧ Коми Республика мутасын добровольчество (волонтёрство) юкӧнын канму политика збыльмӧдӧмӧ;
29) нуӧдӧ Министерстволӧн уджалігӧн артмӧм архивса документъяс чукӧртӧм, видзӧм, учёт вылӧ босьтӧм да наӧн  вӧдитчӧм серти удж;
30) нуӧдӧ неминучаясысь олысьясӧс да мутасъяс доръян юкӧнын мероприятиеяс Коми Республикаса оланпастэчасӧн урчитӧм уджмогъяс серти;
31) примитӧ гражданаӧс да могмӧдӧ Министерстволӧн удж юкӧнӧ пыртӧм юалӧмъяс серти налысь шыӧдчӧмъяссӧ ас кадӧ да тырвыйӧ видлалӧмсӧ, татшӧм шыӧдчӧмъяс серти помшуӧмъяс примитӧмсӧ да Россия Федерацияса оланпастэчасӧн урчитӧм кадколастӧ шыӧдчысьяслы вочакывъяссӧ ыстӧм;
32) збыльмӧдӧ мукӧд удж Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти.
IV. Канму услугаяс
11. Тайӧ Положениелӧн II юкӧдын индӧм могъяс збыльмӧдӧм могысь Министерство сетӧ татшӧм канму услугаяс:
1) Коми Республика мутасын сьӧд кӧртулов, рӧма кӧртулов жуглас чукӧртӧм, видзӧм, переработайтӧм да иналӧм вылӧ лицензияяс сетӧм;
2) шыӧдчӧмъяслы сьӧд кӧртулов, рӧма кӧртулов жуглас чукӧртӧм, видзӧм, переработайтӧм да иналӧм серти лицензияяслӧн реестрысь стӧча индӧм лицензия йылысь тӧдмӧгъяс сетӧм;
3) Коми Республика мутасын легкӧвӧй таксиӧн пассажиръясӧс да туй кӧлуй новлӧдлӧм серти удж збыльмӧдӧм вылӧ разрешениеяс сетӧм.
V. Министерстволӧн инӧдъяс
12. Сы могысь, медым индӧм удж юкӧнъясын пӧртны олӧмӧ канму уджсӧ, сетны канму услугаяс, Министерство вермӧ:
1) корны да босьтны Коми Республикаса канму власьт органъяссянь, Коми Республикаын меставывса асвеськӧдлан органъяссянь, организацияяссянь, чина йӧзсянь юӧр, мый колӧ Министерстволӧн удж юкӧнӧ пыртӧм юалӧмъяс серти помшуӧмъяс примитӧм вылӧ;
2) Министерстволӧн удж юкӧнӧ пыртӧм юалӧмъяс решитӧм вылӧ корны наука да мукӧд организацияӧс, учёнӧйясӧс да специалистъясӧс;
3) котыртны координационнӧй, сӧвещательнӧй да экспертнӧй органъяс (сӧветъяс, комиссияяс да уджалан группаяс, коллегияяс) Министерстволӧн удж юкӧнӧ пыртӧм юалӧмъяс серти;
4) урчитӧм пӧрадокын учредитны ведомствоса наградаяс да ведомствоса ышӧдӧмъяс да сетны найӧс гражданалы да юридическӧй кывкутысьяслы урчитӧм удж юкӧнын вылын тшупӧда вермӧмъясысь.
VI. Министерстволысь уджсӧ котыртӧм
13. Министерствоӧн юрнуӧдӧ Коми Республикаса экономика сӧвмӧдан да промышленносьт министр (водзӧ – министр), кодӧс индӧ чинӧ Коми Республикаса Юралысь Коми Республикалӧн Веськӧдлан котырӧн Юрнуӧдысьлӧн вӧзйӧм серти да мездӧ чинысь Коми Республикаса Юралысь.
14. Министр аслас уджмогъяс серти:
1) веськӧдлӧ Министерстволӧн уджӧн ӧткӧн веськӧдлан принципъяс вылын да ачыс кывкутӧ Министерстволы сетӧм могъяс да уджъяс збыльмӧдӧм вӧсна;
2) уджалӧ эсканпастӧг Министерство нимсянь, петкӧдлӧ сійӧс канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын;
3) йӧзӧдӧ тшӧктӧдъяс, помшуӧмъяс да тшӧктӧмъяс, сетӧ индӧдъяс, видзӧдӧ найӧс олӧмӧ пӧртӧм бӧрся;
4) вынсьӧдӧ Министерстволысь тэчассӧ да вынсьӧдӧм штат лыд серти штат расписаниесӧ, а сідзжӧ сійӧс видзӧм вылӧ рӧскод серти сьӧмкуд сметасӧ Коми Республикаса республиканскӧй сьӧмкудйын урчитӧм сьӧмкуд ассигнование мындаын;
5) вынсьӧдӧ Министерстволӧн тэчас юкӧдувъяс йылысь положениеяс;
6) вынсьӧдӧ Министерствоса уджалысьяслӧн чинъяс серти уджаланартъяс да чинъяс серти инструкцияяс;
7) юклӧ аслас вежысьяс костын кывкутана могъяс;
8) босьтӧ удж вылӧ да мездӧ уджысь Министерствоса уджалысьясӧс оланпастэчас серти;
9) Министерствоса уджалысьяс ошкӧ да дисциплинарнӧя мыждӧ оланпастэчас серти;
10) восьтӧ да тупкӧ тшӧтъяс, кырымалӧ финансӧвӧй документъяс;
11) могмӧдӧ Министерствоын финансӧвӧй дисциплинаӧ кутчысьӧмсӧ;
12) котыртӧ Министерстволӧн удж йылысь юӧрӧн вӧдитчыны позянлунсӧ;
13) збыльмӧдӧ дінму проектнӧй офисӧн юрнуӧдысьлысь уджмогъяс;
14) збыльмӧдӧ мукӧд уджмог оланпастэчас серти.
15. Министрлӧн эмӧсь вежысьяс, кодъясӧс индӧны чинӧ да мездӧны чинысь Россия Федерацияса оланпастэчасӧн да Коми Республикаса оланпастэчасӧн урчитӧм пӧрадокын.
Министрӧс вежысьяс уджалӧны эсканпастӧг Министерство нимсянь министрӧн урчитӧм инӧдъяс да  кывкутана могъяс серти.
Сэк, кор министр мыйкӧ дыра чӧж абу, сылысь кывкутана могъяссӧ пӧртӧ олӧмӧ министрӧс медводдза вежысь, а сэк, кор министрӧс медводдза вежысьыс абу – министрлӧн помшуӧм серти министрӧс вежысьяс пиысь ӧти.
Сэк, кор эм министрлӧн прӧст чин, министрлысь кывкутана могъяс сетӧм йылысь помшуӧмсӧ примитӧ Коми Республикаса Юралысь Коми Республикаса Веськӧдлан котырӧн Юрнуӧдысьлӧн вӧзйӧм серти.
16.  Коми Республикаса Веськӧдлан котыр индӧ Министерстволысь медпозяна штат лыдсӧ.
17. Министерстволӧн котыртан тэчасӧ пырӧны тэчас юкӧдувъяс уджын татшӧм медшӧр нырвизьяс серти:
1) Коми Республикаӧс социальнӧй да экономика боксянь сӧвмӧдӧмсӧ стратегическӧя планируйтан да прогнозируйтан юалӧмъяс серти;
2) Коми Республикаын ичӧт да шӧр предпринимательство сӧвмӧдны отсалан юалӧмъяс серти;
3) уджтас да торъя мога планируйтан юалӧмъяс серти;
4) дінму проектнӧй офислысь удж нуӧдан да проектнӧй удж котыртан юалӧмъяс серти;
5) транспортнӧй политика юалӧмъяс серти;
6) инвестиционнӧй политика юалӧмъяс серти;
7) Коми Республикаса Арктика зона сӧвмӧдан да мономутасъяскӧд удж нуӧдан юалӧмъяс серти;
8) промышленнӧй политика юалӧмъяс серти;
9) инновационнӧй да ортсыса экономическӧй удж сӧвмӧдан юалӧмъяс серти;
10) лицензируйтан да контроль юалӧмъяс серти;
11) ладмӧдан уджсӧ донъялан юалӧмъяс серти;
12) канму да муниципальнӧй услугаяс сетӧмсӧ котыртан юалӧмъяс серти;
13) мобилизационнӧя дасьтысян, мобилизация да гуся режим могмӧдан юалӧмъяс серти;
14) финансӧвӧй, инӧда да кадрӧвӧй юалӧмъяс серти.
18. Министерствоса чина йӧз лыдӧ, кодъясӧс оланпастэчас серти уполномочитӧма збыльмӧдны канму контроль (дӧзьӧр), пырӧны министр, министрӧс медводдза вежысь, министрӧс вежысь, Министерстволӧн тэчас юкӧдувъясӧн юрнуӧдысьяс да юрнуӧдысьясӧс вежысьяс, а сідзжӧ Министерствоса мукӧд канму гражданскӧй служащӧй, кодъяс уджалӧны Коми Республикаса канму гражданскӧй служба чинъяслӧн нуӧдысь да шӧр группаса «специалистъяс» категория чинъясын.
19. Министерстволысь пытшкӧсса удж котыртӧмсӧ индӧны Министерстволӧн Уджаланартӧн. 
Коми Республикаса Веськӧдлан котырлӧн
2020 во вӧльгым тӧлысь 5 лунся 542 №-а шуӧм дорӧ
2 №-а СОДТӦД
Коми Республикаса канму учреждениеяс
ЛЫДДЬӦГ,
кодъясӧс учредитысьлысь уджъяссӧ да уджмогъяссӧ
збыльмӧдӧ Коми Республикаса экономика сӧвмӧдан да
промышленносьт министерство 
1. «Коми Республикаса канму да муниципальнӧй услугаяс сетан уна мога шӧрин» Коми Республикаса канму асшӧрлуна учреждение.
2. «Коми Республикаса экономика сӧвмӧдны отсалан шӧрин» Коми Республикаса канму учреждение.
Коми Республикаса Веськӧдлан котырлӧн
2020 во вӧльгым тӧлысь 5 лунся 542 №-а шуӧм дорӧ
3 №-а СОДТӦД
Коми Республикаса Веськӧдлан котырлысь
вынтӧмӧн лыддьӧм ӧткымын шуӧм
ЛЫДДЬӦГ
1. «Коми Республикаса экономика министерство йылысь» Коми Республикаса Веськӧдлан котырлӧн 2015 во ӧшым тӧлысь 11 лунся 525  №-а шуӧм.
2. «Коми Республикаса экономика министерство йылысь» Коми Республикаса Веськӧдлан котырлӧн 2015 во ӧшым тӧлысь 11 лунся 525  №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2016 во кӧч тӧлысь 13 лунся 435 №-а шуӧм.
3. «Коми Республикаса экономика министерство йылысь» Коми Республикаса Веськӧдлан котырлӧн 2015 во ӧшым тӧлысь 11 лунся 525  №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2017 во урасьӧм тӧлысь 15 лунся 111 №-а шуӧм.
4. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2017 во сора тӧлысь 31 лунся 414 №-а шуӧм дорӧ содтӧдлӧн 1 пункт.
5. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2018 во лӧддза-номъя тӧлысь 5 лунся 263 №-а шуӧм дорӧ содтӧдлӧн 1 пункт.
6. «Коми Республикаса экономика министерство йылысь» Коми Республикаса Веськӧдлан котырлӧн 2015 во ӧшым тӧлысь 11 лунся 525  №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2018 во вӧльгым тӧлысь 2 лунся 472 №-а шуӧм.
7. «Коми Республикаса экономика министерство йылысь» Коми Республикаса Веськӧдлан котырлӧн 2015 во ӧшым тӧлысь 11 лунся 525  №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2019 во лӧддза-номъя тӧлысь 14 лунся 291 №-а шуӧм.
8. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм да Коми Республикаса Веськӧдлан котырлысь ӧткымын тшӧктӧм вынтӧмӧн лыддьӧм йылысь» Коми Республикаса Веськӧдлан котырлӧн 2019 во вӧльгым тӧлысь 19 лунся 554 №-а шуӧм дорӧ содтӧдлӧн 3 пункт.
9. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2019 во ӧшым тӧлысь 16 лунся 602 №-а шуӧм дорӧ содтӧдлӧн 10 пункт.
10. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2020 во сора тӧлысь 10 лунся 345 №-а шуӧм дорӧ содтӧдлӧн 9 пункт.
11. «Коми Республикаса экономика министерство йылысь» Коми Республикаса Веськӧдлан котырлӧн 2015 во ӧшым тӧлысь 11 лунся 525  №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2020 во йирым тӧлысь 2 лунся 496 №-а шуӧм. 
